maleng, jIH vIghro'meywIj je  qonta' Mike Resnick
jIl Duj verghHom 'o'Daq paqvam vItu'. qanchoHDI' jIlpu'wI' 'ej vumbe'choHDI', Florida [vIlo'rIDa] SepHom luDabchoH luneH. juHchaj chu'Daq Hoch Dochmeychaj HIjqangbe'. HochHom lungev 'e' lumaS.

ngugh wa'maH wa' ben jIboghpu'. Duj verghHomDaq jIHvaD paq vInejlI'. Tarzan [tarSan] Sub bopbogh paq'e' vISam vIneH. Hopalong Cassidy Sub [Ho'palong qa'SIDIy] bopbogh lutHom'e' qonta'bogh Clarence Mulford [tlha'renIS malvor] vISamchugh vIlaj je. muqImbe'chugh SoSwI', Mickey Spillane [mI'qIy SIpI'len] lut'a' tuchlu'bogh vIlajqang je. Hoch paqmeyvam vISam. ghIq Haq vIt. Hoch paq DIlmeH vaghmaH DeQHom lunatlhnISlu' (<<Hotchuqjaj wuSDu'maj, choHeghmoHjaj>> je'lu'meH wa' DeQ natlhnISlu'), 'ej vagh DeQHom neH vIghaj.

vaj paq vISammeH jInejqa' 'ej tagha' wa' paq vIDIllaHbogh vISam. <<maleng, jIH vIghro'meywIj je>> perlu'. qonta' Miss Priscilla Wallace [pIrSI'la wa'lIS joHHom]. qonta'be' pIrSI'la wa'lIS'e'; qonta' pIrSI'la wa'lIS joHHom'e'. joHHom 'oH pongDaj'e' 'e' vIHar qaStaHvIS DISmey law'.

paq vInuD. qoDDaq Sutmey puS tuQbogh Sung be'pu''e' lucha'lu' 'e' vItul. 'ach mu'mey neH ngaS paq. mumerbe' ngoDvam. paq qonta'mo' joHHom vaj paqvamDaq Sut Hutlhbogh be'pu' lucha'lu'be' net pIH.

motlhbe'qu' paqvam 'e' vIwuq. be'HomvaD qonta'lu' 'e' vIwuq je. mururbogh loDHomvaD paqvam qonbe'lu'bej: ngugh naQ-moQ-je Quj vIQuj; baseball ponglu'. Little League Quj beq vImuv 'e' vInID; loDHom Quj 'oH Qujvam'e'. paq qab yorvo' jeq paq per pIqaDHommey; nagh beQ lurur. paq nav wa'DIch nav Qav je luchenlu'meH SIrgh Hap boch lo'lu'. paq yor qat SIrgh Hap Habchu': Doq 'ej Hurgh, peD tun rur. paq nav laDchoHpu'bogh SamlaHmeH laDwI' paq pIpDaq Ha'qujHom tu'lu'. chenmoHmeH SIrgh Hap nIv lo'lu' je. tlhoS paq vItatlh, 'ach poSchoH paq 'ej De' Doj 'ang. paq chovnatlh wa'vatlh cha'maH wa'DIch 'oH. 'ej cha'vatlh paqvam chovnatlhmey neH lulInglu'. 
vuDlIj choHmoHbej De'vam. puSqu'mo' paqvam chovnatlhmey vaj le'qu' paq. 'ej vagh DeQHom vInatlhchugh paqvam le'qu' vIghajlaH. 'ebvam vIjonHa'laH'a'? Duj verghHom 'etDaq paq vIqem. vagh DeQHom vInatlh 'ej Dochmey lu'anglu'bogh nuDchoHbe'meH SoSwI' jIloS. (reH Dochmey lungevlu'bogh nuD neH SoSwI', not je'. qaStaHvIS SoSwI' vavwI' je naH jajmey mIpHa'ghach bov luSIQ chaH, Depression perlu'. meqvammo' not Doch luje', Dochvam lungIplaHchugh pagh Dochvam lulo'meH Huch puSqu' lunatlhlaHchugh.

ramvetlh ruchmeH mIwwIj vIwuqnIS. paq vIlaD vIneHbe' <<maleng, jIH vIghro'meywIj je>> 'oHmo' paq per'e' 'ej joHHom 'oHmo' qonwI'Daj pong'e', 'ach vIje'meH DeQHomwIj Qav vInatlhta'. taghpa' Hogh veb pagh Huch vIHev 'ej Hoch paqmey vIghajbogh vIlaDta'. pIj vIlaDta'. bIH nuDchu'chugh vay' chaq navmeychaj ghItlh mInDu'wIj net tu'laH. // bIH nuDchu'chugh vay' chaq Hoch mu'tlheghmey ghochta' 'ej ghochqa’ta' mInDu'wIj net tu'laH.
vaj jISeybe' paq vIwoHDI' 'ej nav wa'DIch vIlaDDI'. ghIq nav veb vIlaD – 'ej pay' vIluplu': Kenya [Kenya] mIDDaq vIluplu', Siam wo'Daq [Sayyam / SIyam] vIluplu', Amazon ['a'maSon] bIQtIq yoSDaq vIluplu' je. DaqmeyDaq Delta'bogh Priscilla Wallace [pIrSI'la wa'lIS] joHHom jIleng vIneHqu'choH. paq 'ay vIlaDta'DI' Daqmeyvam vISuchpu' 'e' vIHarlaw'.

pa' vengmey lutu'lu'. not pongmeychaj nov vISovpu': Maracaibo [maraqaybo'], Samarkand [Sa'marqan] Addis Ababa ['a'DIS 'a'baba]. 'op vengmey'e', Constantinople [qanSI'tantInop] pong rurbogh vengmey'e', pu'jInDaq vISamlaHbe'. 

Hoq jeSwI' ghaH qonwI' vav'e'. bovvetlh Hoqmey lutu'lu'taH. qaSDI' qonwI' lengmey wa'DIch latlh SepmeyDaq vavDaj tlhej 'ej vavDajmo' puHmey Hop Such 'e' tIvchoHbej. (paqmeyvaD pIqaDHom Deghmey chenmoH vavwI'. joHHom vIghal; vIghalqu'!) 

Africa ['avrIqa] puH'a' bop paq wa' 'ay': Ha'DIbaHmey qu' Del 'e' vItul. weHtaHbogh elephantmey Del 'e' vItul, nuv Sopbogh vIghro''a'mey'e' Del 'e' vItul. chaq Ha'DIbaHmeyvam Del 'ach jaS puH'a'vam legh qonwI'. chaq 'Iwmo' Doq Africa ['avrIqa] Ho'Du', pachDu' je, 'ach puH'a'vam bejDI' ghaH jajlo''e' bochchoHmoHbogh pemHov legh. QIbDaq So'bogh Daqmey Hurgh tu'lu' 'ach ghIjbe', Dun// ghaH ghIjbe' QIbDaq So'bogh Daqmey Hurgh, ghaH vuQ.

Dat vay' 'IH tu'laH. cha'vatlh tIHom nguv ngevwI'pu''e' Del, Paris [pa'rIS] vengDaq Seine [Se'Iyn] bIQtIq DopDaq malja' luHuq Hogh leSjaj po, tlhegh tIq luchenmoH tI bey'meychaj. Gobi [gho'bIy] Deb botlhDaq wa' tI Del. wa' neH tu'lu', pujlaw' 'ach taHtaH. Dun Hoch 'e' DaSov Delchu'ta'mo'.
'ej pay' jISup ghumchoHmo' vemmoHmeH tlhaQ. not qaSpu' wanI'vam. Hoch ram jIQong. paq vIroQ 'ej DuSaQ SutwIj vItuQmoH. rInDI' paQDI'norgh juH vIcherghtaHvIS jImoD paq vIlaDqa' vIneHmo'.

qaStaHvIS DISvetlh paq vIlaDqa'taH; chaq javlogh vIlaDta'. chaq Sochlogh vIlaDta'. vIlaDqa'taHmo' paq mu'mey vIqawchu': 'op 'ay'mey mu'mey vIja'laHmeH vIleghnISbe'. Hopqu'bogh Daqmeyvetlh nov luboplu'bogh vImuSHa'qu'choH. chaq qonwI' vImuSHa'choH je. ghaHvaD QIn vIngeH. vIpermeH jIghItlh: <<Priscilla Wallace [pIrSI'la wa'lIS] joHHom, vogh.>>. cheghba' QIn. 
ghIq, rInpu'DI' DIS poH tuj, muvuQchoH latlh qonwI'pu': ra'berIt 'ey' Robert A. Heinlein [HaynlIn], Louis L’Amour [luy lamur] je. 'ej <<maleng, jIH vIghro'meywIj je>> leghDI' jupwI' muvaq motlhbe'mo' paq yor 'ej paq qonta'mo' be'. vaj paqvam vIlaDbe'choH. tagha' vIlIj.

not Dunbogh 'ej motlhbe'bogh Daqmey'e' bopbogh paq vIleghpu'. law'bej ta'mey'e' not vIta'pu'be'bogh. not naD vIbajpu'. not jImIpchoHpu', not jInoychoHpu', not jISawpu'.

loSmaH ben jIboghpu'pa' tagha' jIchIDrup: ghaytanHa' wanI' motlhbe' vISIQ. ghaytanHa' SeymoHbogh wanI' vISIQ. lut'a' vIqonchoHta': bID vIqonta' 'ach ghaytanHa' vIrIn 'ej ghaytanHa' vIngev. qaStaHvIS cha'maH DIS be' vImuSHa'laHbogh vInejlI', 'ach not vISam. (vISamta'chugh vaj mIw wa'DIch vIchavta'; mumuSHa'laHbogh be' vISamta'chugh vaj mIw cha'DIch vIchavta'. ghaytan mIw cha'DIch Qatlh law' mIw wa'DIch Qatlh puS 'ach not mIw wa'DIch vIchavta'.)

bangwI' mojlaHbogh be'e' vInejlI' 'ach not vISam. (vISamta'chugh vaj mIw wa'DIch vIchavta'; be' vISamta'chugh 'ej bangDaj vImojlaHchugh
mupuQmoH veng. mupuQmoH je nuvpu' vIghombogh. Qapla' vIchavpu'be'bogh luchav. Dotlh Quch vIchavpu'be'bogh luchav je. wo' botlh-'ev-tIng yoSDaq jIbogh; Midwest ponglu'. yoSvamDaq naH jajmeywIj vISIQ. tagha' Wisconsin [wISqanSIn] SepHomDaq vIDabchoH. North Woods ['ev-chan-ngemmey / norItlh wuDIS] 'oH Daq vIDabchoHbogh pong'e'. motlhqu' yoSvam vengmey mach: Manitowoc [me'nItawoq], Minnaqua [mInaqwa], Wausau [wo'So'] je. Macau [maqaw'], Marrakech [maraqeS] je rurbe'. latlh monmey boch'e' bopta'bogh Priscilla Wallace // pIrSI'la wa'lIS paq rurbe'.

yoSwIjDaq Hoch Hogh 'op QonoSmey lulInglu'. wa'vaD jIvum. ghIghwIj ta'meH mu'mey ngaSbogh QonoS vInuD 'ej qar Hoch 'e' vItob. qarbe'mo' vIlughmoH. QonoS SeghvamvaD, Qe' pong potlh law' De' lut potlh puS// lughnIS Qe' pongpongmey, lughbe'chugh pongmey'e' ngaSbogh De' lutmey, qay'be'. qaDna' 'oHbe' ghIghwIj'e' 'ach mubelmoHlaw' 'ej qaDmey vInejbe'. jIQupDI' jInaj. jInajtaHvIS yay vIchav 'ej parmaq nong vISIQ. DaH jot yInwIj 'e' vIlaj.

juH mach vIDab. juHvam ghajwI' jIHbe', vIDabmeH DIb vIDIl. pong Hutlhbogh ngeng machqu' DopDaq 'oHtaH juHvam 'e’. juHwIjDaq Hop veng. ghoSlu'meH wa'waH qelI'qam chuq ghoSnISlu'. belmoHlaH juH. yoSvam latlh juHmey ngo' rur. juH 'etDaq reD Hutlhbogh pa'e' tu'lu': veranda ponglu'. pa'vamDaq HuSbogh quS jomlu'pu'. ngo' quS. tlhoS juH ngo' law', quSvam ngo' rap. ngeng DopDaq choghvat chenmoHlu'pu'. bIQDujHom vIghajchugh pa' vIverghlaH. SarghmeyvaD bIQ ngaSwI' lutu'lu' je. juH ghajwI' wa'DIchvaD lI'. juH qoDDaq muD Hat bIrmoHwI' jombe'lu'pu' 'ach vIpoQbe', 'ej qaStaHvIS DIS poH bIr roD qul retlhDaq jIba' 'ej paq vIlaD. 

wa' ram, paSDI' poH tuj, loQ bIr muD vaj qul Daq chIm retlhDaq jIba' jIlaDtaHvIS. SeymoHbogh wanI'mey Del paq: Prague [pIragh] vengDaq yav Duj tlha'lu' pe'vIl bachlu'taHvIS 'ej chuSlu'taHvIS. Prague [pIragh] vengDaq, Berlin [berlIn] vengDaq je qaS paq wanI'mey, chaq latlh vengDaq not vIleghpu'bogh qaS je. pay' jISIvchoH: wej qaSpu'bogh jajmey vIqel. jajvam lurur'a'? loD qan vImojDI' jImobtaH'a'? choSmey paqmey Qat vIlaDtaH'a' qul retlhDaq jIba'taHvIS? chaq jIghunmeH qIvDu'wIj vIqat 'ej mutlhej vIghro' neH.

'ej pay' <<maleng, jIH vIghro'meywIj je>> vIqaw. vIqawmeH meq vISovchu'be'. ghaytan vIqaw, vIghro' vIbuSchoHmo'. not vIghro' vIghajpu' jIH 'ach ghajpu' ghaH. cha' vIghro'mey lutu'lu' 'ej Hoch DaqDaq Suchpu'bogh ghaH lutlhej.

qaStaHvIS DISmey paqDaj vIbuSbe'. vIghajtaH 'e' vISovbe' 'ach meqmo' vIyajbe'bogh vIwoH 'ej vInuD pay' vIneHqu'.

Dochmey'e' vIlo'be'bogh polmeH pa' vIghoS. pa'vamDaq cha'maHHey paqmey ngaSwI'mey lutu'lu'. ngaSwI' wa'DIch vIpoSmoH, ghIq latlh vIpoSmoH. Bradbury [bIraDberIy] paqmey ghajbogh ngaSwI'Daq vInej. Asimov ['a'SImov] paqmey ghajbogh ngaSwI'Daq, Chandler [chanDIler] paqmey ghajbogh ngaSwI'Daq, Hammett [Ha'met] paqmey ghajbogh ngaSwI'Daq vInej je. paqmey qonta'bogh Ludlum [luDlum], qonta'bogh Andler ['anDIler] je bIngDaq vInej. 'op paqmey qonta'bogh Zane Grey [Seyn ghIrey] bIngDaq vInej je. pay' vISam. nIv 'e' mevbe'. paqvam le' mI' ghajbogh chovnatlhwIj puSmo' chovnatlhmey lulInglu'ta'bogh.
ngugh, qaSpu'DI' wejmaHHey DISmey, paq vIpoSqa'moH 'ej vIlaDchoH. 'ej pImbe' laDmeH wanI' wa'DIch, jajvetlh wanI' je. mujonqa' paq. Dunpu' 'e' vIqaw, Dun 'e' mevbe'. wejmaHben vIlaDtaHvIS rep vIbuSHa'chu'. ramvetlh vIlaDtaHvIS rep vIbuSHa'chu' je. paq vIlaDchu' SalchoHtaHvIS pemHov.

povetlh yaHwIjDaq ta'mey law' vIrInmoHbe'. wa' vay' neH vIbuSlaH. Daqmey'e' Delchu'ta'bogh qonwI' vIbuS neH, vuDmeyDaj vIbuS neH, qo'mey taHbe'bogh vIbuS neH. 'ej ngugh vISIvchoH: yIntaH'a' Priscilla Wallace [pIrSI'la wa'lIS]? yIntaHchugh vaj be' qanqu' ghaH 'ach chaq ngotlhwI' QInwIj vInotlhHa'moHlaH 'ej vIngeHqa'laH.

DungluQ paqmey nojmeH Daq vIghoS. Hoch paqmey'e' qonta'bogh ghaH vIngIp 'e' vIwuq. 'ach paq bey'meyDaq pagh paqmeyDaj lu'aghlu'. Daq qawHaqDaq pagh paqmeyDaj De' lutu'lu' je. ngotlh malja'vam qawHaq pat. qawHaqna' ghajbe', ngugh wej De'wI'mey lo'choH, nav tamey neH lo'.

yaHwIj vIchegh. qonwI' De' vISuqmeH De'wI'wIj vIlo'. wejmaH Soch Priscilla Wallacepu' [pIrSI'la wa'lIS] pIm lutu'lu'. DawI' ghaH wa'. jIH much'a'mey qutlhvaD Da. ghojmoHwI' ghaH wa'. Georgetown [jo'rIjtaw] 'ampaSDaq ghojmoH. gharwI' ghaH wa'. Bratislava [bIra'tISla'va] vengDaq toy'. Ha'DIbaH SepwI' ghaH wa'. pop bajlaHbogh poodlemey [pu'DIlmey] Sep. SoS Qup ghaH wa': South Carolina [tIng-chan qarelay'na] SepHom Dab. qen jav ghupu' boghmoHpu'. DIjwI' ghaH wa'. Hogh leSjaj QonoSvaD muchHom tlhaQ DIj.

ngugh, qonwI' De' vISamlaH 'e' vIHonchoHDI', jIHDaq nargh De'vam:

<Wallace, Priscilla [pIrSI'la wa'lIS]: DIS 1892 bogh, DIS 1926 Hegh. wa' paq qonta': <<maleng, jIH vIghro'meywIj je>> > 
DIS 1926. vaj lI'be' ngotlhwI' QInmey: jIQupDI' lI'be'. DaH lI'be' je. jIboghpa' ben law' Heghpu'. pay' jI'IQchoH. jIqeHchoH je. jIqeHchoH Qupmo' be'vam le' HeghDI'. jIqeHchoH yIntaHmo' nuvpu' le'be' yInbe'taHvIS ghaH. lengtaHvIS ghaH Dat vay' 'IH legh. luleghlaHbe' nuvpu'vam. 

mururbogh nuvpu'.
HaStaHom tu'lu'. ngo'qu'law'. ben law' ngotlhchoH 'oH chenmoHmeH cham. HaStaHomDaq be' cha'lu': lang porghDaj, Doq jIbDaj, tIn 'ej Hurgh mInDu'Daj. vInuDtaHvIS 'IQlaw' mInDu'Daj 'ach chaq jI'IQ jIH'e' leSSov vIghajmo': wejmaH wej boghpu'DI' be' Hegh 'e' vISov. HeghDI' Hegh je yIn muSHa'bogh tIqDaj nong'e'. nav HaStaHom vIlIng, yaH raSwIj qoDDaq vIlan. DorDI' pem 'ej juH cheghrupDI' vItlhap. meq vISovbe'. HaStaHomDaq wej mu'tlheghmey neH lutu'lu'. yapbe'law'. latlh De' qotlh nuv yIn. latlh De' qotlh Hoch nuv yIn. latlh De' qotlhbej nuvvam, molDajvo' muSIghlaHbogh nuv'e'. ghaHmo' Dalbe'law' qo' 'ej motlhbe'law'. motlh Dallaw' 'ej motlhlaw' 'ach paqDaj vIlaDtaHvIS Dalbe'choH 'ej motlhbe'choH.
ramvetlh, 'uQ taD vItujmoHta'DI', qul retlhDaq jIba' 'ej <<maleng, jIH cha’ vIghro’meywIj je>> jIwoHqa'. 'ay'mey vIparHa'qu'bogh vInej. vIlaDqa' vIneH. Ha'bIbaHmey tInqu', elephantmey luponglu'bogh, Del wa' 'ay'. yIt elephantmey, yIttaHvIS tlha'chuq. Doj. Kilimanjaro [qIl'I'manja'ro] HuD tlhopDaq yIt. peDpu'mo' chIS HuD yor. tI pIw Del latlh 'ay'. pe'vIl He' tI. DIS poH ghun, Versailles [verSay'] Du'HomDaq yIttaHvIS ghaH pIwvam larghlaH. ghIq, latlh 'ay' vIlaD. paq 'o'meghDaq Sum 'oH. 'ay'vam vImaSqu': 

<<law'qu' Daqmey wej vIleghpu'bogh. law'qu' Qu'mey wej vIta'pu'bogh. qaSDI' jajvam rurbogh jaj'e' not jIHegh vIneHqu'. muSotHa'moH wa' qech vIHarqu'bogh: jIHeghpu'DI' jIyInqa' paqvam chovnatlh woHchugh vay' 'ej laDchugh.>>
'e' Harchugh vay', ghaH SotHa'moHlaHbej qechvam. 'ach jIHvaD lI'be' jubmeH mIwvam. pagh Doj vIta'pu'. pagh qawlu'bogh vIchavpu'. jIlojDI' naDev jIyInpu' 'e' SovlaH pagh. jIHeghDI', qaSpu'DI' cha'maH DISmey vIlIjlu'chu'. chaq qaSpu'DI' wejmaH DIS vIlIjlu'chu'. ghaytan not pong Ethan Owens ['Iy'tlhan 'o'wenIS] ghajbogh loD'e' Daghompu', ghaytan not Daghom. naDev yIn loDvam 'ej naDev Hegh ghaytan not net SovlaH. naDev jIyIntaHvIS wa' chav neH vIchavpu': pagh nuv vIQIH Hoch jaj 'e' vInID. not net SovlaH je.
pIm ghaH. 'ach chaq pImbe'. ngoch tlhachvaD toy'be'. SuvwI' ghaHbe'. ghaHvaD pagh Sub Hewmey luchenmoHlu'pu'. wa' leng paq lIjlu'pu'bogh qonta'. latlh qonlaHpa' Hegh. SochmaH ben Hegh. DaH Priscilla Wallace [pIrSI'la wa'lIS] qaw 'Iv?

jIHvaD HIq vIqang 'ej jIlaDqa'. jIlaDqa'taHvIS jumHa'choHlaw' Hoch veng jum, lutlhHa'choHlaw' Hoch ngem lutlh. jIlaDtaHvIStaHvIS tlhoS juH lururchoH. chay' 'e' chavlaH qonwI'? chavvam le' ta'meH mIwDaj vIyajlaHbe'.
reD Hutlhbogh pa'Daq chuSchoH vay'. muSuj. Ha'DIbaHmey vIbuSchoH. jIQub: <<Hoch ram jaqqu'choH racoonmey jay'!>>. ngugh vIghro' ghogh vIQoy'chu'. naDev ghoSmeH vIghro' tlhoy' Huplaw' jIlwI' juH. wa' qellIqam 'ab chuq. 'ach ghu' vItobmeH HurDaq jIjaH 'e' vIwuq. per ghIgh ghajchugh Saj vaj ghajwI'Daj vIrI'. ghajbe'chugh vaj vIDoHmoH, naDev raccoonmey luHIvpa'.

lojmIt vIpoSmoH 'ej reD Hutlhbogh pa'e' vI'el. jIlughpu': pa' vIghro' tu'lu'. chIS 'ej mach. 'op DaqmeyDaq nguv nachDaj porghDaj je. Doq Daqmeyvam. vIghro' vIwoHmeH jIjoD. loQ DoH 'oH. 

<<vIQIH vIneHbe'.>> jIjatlh, ghoghwIj vItunmoHtaHvIS.
<<'e' Sov.>> jatlh be' ghogh. <<loQ pIH neH.>>
jItlhe' 'ej pa' ghaHtaH. HuSbogh quSDaq ba'. ghopDaj vIHmoH 'ej ghaH ghoSchoH vIghro'. qIvDu'Daj Sup.

jajvetlh qabvam vIleghpu'. HaStaHom ngo'vo' mubej. vInuD qaStaHvIS repmey 'ej tagh'a' vIghov.
naDev ghaH'e'.

<<'IH ram, qar'a'?>> jatlh, vIbejtaHvIS. <<'IH 'ej tam. Qong je bo'Deghmey.>> jatlh 'e' yev. <<Qongbe' ghew'mey neH. maHvaD QoQ chu'.>>
mu'mey vIjatlhlaHbogh vItu'laHbe' vaj vIbej neH 'ej jIloS. tugh ngab ghaH 'e' vIpIH.

<<qaghIjlaw'.>> jatlh ghaH, qaSpu'DI' tupmey.
<<qaleghlaw'.>> tagha' jIjatlh 'e' vIQap. Habbe' ghoghwIj.

<<choleghbej>> jang, montaHvIS. << Dolna' jIH.>>
<<Miss Priscilla Wallace // pIrSI'la wa'lIS joHHom SoH. qaStaHvIS poH law' qabuS chaq DolHey leghchoH yabwIj. chaq nIyma' SoH.>>
<< nIyma' vIrur'a'?>>
<<jISovbe'.>> jIchID. <<not wa' vIleghpu' vaj vIghovlaHbe' 'ach ngoDvam vISov: nIrurba'.>> jIyev. <<'ach luleghlu'DI' moHqu'laH 'ej 'IH qablIj.>>
mu'meyvam QoyDI' HaghchoH. bItchoH vIghro'. 'oH bItHa'moHmeH yachchoH. <<qabwIj DaDoqmoH 'e' DanIDlaw'.>> jatlh.
<<DoqchoHlaH'a' qablIj?>> jIghel 'ej SIbI' mu'tlheghvam vIjatlh 'e' vIpay.

<<DoqchoHlaHbej.>> jang. <<'ach 'e' vIHonchoH Tahitivo' [taHIy'tIy] jIcheghDI'. bIQ'a' puHHomvamDaq le'qu' nganpu' tIgh.>> ghIq jatlh. <<maleng, jIH cha’ vIghro’meywIj je>> DalaDlI', qar'a'?>>
<<HIja'. Hoch Dochmey'e' vIghajta'bogh, paqvam le' law' Hoch le' puS.>>
<<SoHvaD 'oH noblu'a'? // nob 'oHpu''a'?>>
<<vIje' jIH.>>
<<muQuchmoH ngoDvam.>>
<<muQuchmoH latlh ngoD: tagha' mubelqu'moHpu'bogh qonwI' vIqIH. >>
lumerlaw' mu'meyvam. ghel neHlaw'. ghIq vuDlIj choH 'ej monqa'. montaHvIS 'IH qabDaj. ngoDvam vIpIHpu'.
<<'IH yervam.>> naDev, juHvam ngeng jojDaq Hoch Daghaj'a'?>>
<<HIja'.>>
<<naDev Dab'a' je latlhpu'?>>
<<jIH neH.>>
<<DanISbe'lu' 'e' DamaS.>> ghelbe'. DIch ghaj.

<<vImaSqu'be'. qaS neH ghu'vam. muparHa'qu'be' nuvpu'.>>
qatlh ghaHvaD 'e' vIchID jay'? jIHvaD je not 'e' vIchID.
<<nuv QaQ SoHlaw'.>> jatlh. <<chaq nIparHa'qu'be' nuvpu' 'ach tlhoS vuDvam vIHarlaHbe'.>>
<<chaq loQ vIlach.>> jIchID. <<motlh muqImbe'.>> DaqwIjDaq jIvIHchoH. loQ jIbIt. <<SoHvaD qay'wI'meywIj vI'angta' 'e' vIHechbe'.>>
<<bImobqu'. vay'vaD qay'wI'meylIj Da'angnIS. loQ bIjeQqu'nISchoH.>> 
<<chaq.>>

qaStaHvIS 'op lupmey mubejtaH. <<tugh qaS lot 'e' DapIHlaw'.>>

<<bIngab 'e' vIpIH.>>

<lot 'oH'a' wanI'vam'e'?>>

<<HIja'.>> nom jIjatlh. <<'oHbej.>>

<<vaj naDev jIHtaH. ngoDvam yIlaj. bImujchugh tugh 'e' DaSov.>>

jIQochbe' 'e' vI'angmeH nachwIj vIjoDmoH 'ej vIjoDHa'moH. <<Priscilla Wallace [pIrSI'la wa'lIS] SoHbej. jangmeH mu'meyvam wIvbej ghaH.>>

<<nuv jIHtaHbogh DaSov. DaH nuv SoHtaHbogh yIDel.>>// <<choSov. DaH yIDel'egh.>>

<< Ethan Owens ['Iy'tlhan 'o'wenS] 'oH pongwIj'e'.>>

<< Ethan ['Iy'tlhan]>> jatlh. <<QaQ pongvam.>>
<<'e' DaHar'a'?>>

<<'e' vIHarbe'chugh vuDwIj vISo'be'.>> jatlh 'e' yev. <<qajatlhmeH chay' qaper? qaq'a' 'Iy'tlhan? qaq'a' 'o'wenS joH? per DamaSbogh ngu'!>>
<<qaqbej 'Iy'tlhan. qaStaHvIS yInwIj Hoch qaSov 'e' vIHarlaw'.>> latlh mutuHmoHbogh De' vIchIDnIS: <<puq jIHDI' SoHvaD ngotlhwI' QIn vIngeH 'ach chegh QIn.>>

<<ngotlhwI' QIn vIHevchugh vaj jIbelqu'. not ngotlhwI' QIn vIHevpu'. not jIHvaD ngotlhwI' QIn ngeHpu' vay'.>>

<<SoHvaD ngotlhwI' QIn ngeHpu' luneH nuvpu' law' 'e' vIHonbe'. chaq QuvlIj luSovlaHbe'.>>

<<chaq.>> jatlh. DIch Hutlhlaw'.
<<DaHjaj'e' SoHvaD ngotlhwI' QIn vIngeHqa' vIneH.>>

<<mu'mey DaghItlhta' DaneHbogh DaH jIHvaD DajatlhlaH.>> ravDaq Supqa' vIghro'. <<loQ Du'oymoHlaw' DaqlIj. naDev yIghoS 'ej jIH retlhDaq yIba'.>>
<<'e' vImaS.>> jIjatlh jIQamtaHvIS. ghIq vuDwIj vIchoH. <<chaq QaQbe' qechvam.>>
<<wejmaH wej ben jIboghpu'.>> quvwIj 'avwI' vIpoQbe'.>>

<<matay'taHvIS DapoQbe'. 'ej DaH quvwIj 'avwI'pu' lutu'be'lu'.>>

<<vaj qay' nuq?>>
<<jIvIt DaneH'a'?>> jIjatlh. <<SoH retlhDaq jIba'chugh, DoplIj HotchoHba' DopwIj. chaq bong ghoplIj Hot ghopwIj 'ej …>>

<<'ej nuq?>>
<<naDev SoHbe' 'e' vItu' vIneHbe'.>>

<<'ach naDev jIHbej.>>

<<'e' vItul.>> jIjatlh. <<'ach ngeD 'e' HarmeH Qu' DaqvamDaq jIratlhtaHchugh.>>

volchaHDu'Daj pepmoH 'ej pepHa'moH: SaHbe'law' 'e' ang. jatlh: <<DaneHchugh…>>

<<ramvam vay' vIneHbogh vIHev.>> jIjatlh.
<<vaj. maba'jaj neH. Wisconsin [wISqanSIn] SepHom ram wItIvjaj. SuSHom pIwmey je wItIvjaj.>>

<<DuQuchmoHchugh wanI'vam vaj vIta'rup.>>

<<naDev SoHmo' jIQuch. paqwIj laDlu'taHmo' jIQuch.>> qaStaHvIS 'op tupmey tamtaH. ram Hurgh bejtaH.
<<HovpoH yIngu', Ethan ['Iy'tlhan]!>>

<<jar loSDIch, jaj wa'maH SovDIch.>>

<<DIS yIngu'.>>

<<2004.>>

yay'law'. << DuH'a'? qaSpu''a' poHvam nI'qu'? >>
<<poHvam bI'reS'e' yIngu'. >>

<<HeghwIj.>> jatlh <<ben law' jIHegh 'e' vISovbej. pagh jaj pIq vISIQ // jIHvaD wej taghbogh jajmey lutu'lu'be'. ben law' Dor jajmey. 'ach taghpu' SaD DIS poH veb 'e' vIpIHbe'. tlhoy motlhHa'law' ngoDvam.>>
<<1892 bIboghpu'. qaSpu' vatlh DIS poH, 'op DISmey je.>>

<<chay' 'e' DaSov?>>

<<Dubopbogh De' vISammeH De'wI' vIlo'.>>

<<nuq 'oH De'wI''e'? Dochvam vISovbe'.>> jatlh. qhIq, pay' jatlh: <<HeghwIj DIS, HeghwIj mIw je DaSov'a' je?>>

<<HeghlIj DIS vISov, mIw vISovbe'.>>

<<HIja'Qo'neS.>> jatlh. <<wejmaH cha' ben jIboghpu'. paqlIj nav Qav vIqonta'. pIq wanI'mey vISovbe' 'ej choSovmoHchugh vaj Do'Ha'.>
<<lu'.>> jIjatlh. ghIq mu'meyDaj vIngIp 'ej jIjath: <<DaneHchugh…>>
<<jIHvaD yIlay'.>>
<<jIlay'.>>

pay' QeychoH vIghro' chIS SomrawDu'. juH tlhop Dop Hop lunuDchoH Ha'DI'baH mInDu'.

<<loDnI'Daj legh.>> jatlh Priscilla// pIrSI'la.

<<chaq racoonmey neH legh. yIvlaH bIH.>>

<<jIQoch. porghDaj Hol vISov. pa' loDnI'Daj tu'lu'.>>

lugh. tugh vIghro' ghoghvIQoy. reD Hutlhbogh pa'vo' Sup vIghro' chIS 'ej ghogh lurgh ghoSchoH. 
<<naDev vIghro'meywIj vIqemnIS DuHbe'choHpa' bIH ghochmeH Quąą.>> jatlh Priscilla [pIrSI'la] QamchoHtaHvIS. <<wa'logh Brazil [bIra'SIl] SepDaq qaS wanI'vam. ngugh qaStaHvIS cha' jaj vInej.>>

<<wovmoHwI' vItlhap 'ej qatlhej.>> jIjatlh.
<<Qo'. DaghIjlaH 'ej DaqDaq luSovbe'bogh luHaw' vIneHbe'.>> Qam. mubej. <<loD QaQ SoHlaw', Ethan Owens ['Iy'tlhan 'o'wenIS]. tagha' maqIHmo' jIbel.>> mon. montaHvIS 'IQlaw'. <<bImobqu'be' vIneHbej.>>
<<Dun yInwIj.>> jIjatlh vIneH. <<jImobbe'qu'>> jIjatlh vIneH. 'ach vItlhochlaHpa' 'ej jIneplaHpa' juH tlhopDaq ghIr 'ej juHvo' yIttaHvIS muD HurghDaq narghchoH. cheghbe' pay' 'e' vIQubchoH. ngabDI' ghaHvaD jISaQ, jIjatlh: <<maghomqa''a'?>>.

<<wanI'vam DaqaSmoH SoH, qa'ra'?>> muD Hurghvo' jang.
reD Hutlhbogh pa'Daq jIratlhtaH. HuSbogh quSDaq jIba'taH. jIloS. narghqa' ghaH 'ej narghqa' vIghro'meyDaj 'e' vItul. bIr muD 'ach tagha' jIQongchoH. po jIvem HuSbogh quS wovmoHchoHDI' pemHov.
jImob. 

taghDI' jaj veb ramvetlh wanI' vIqeltaH. jInajbe'taHvIS qaS 'e' vIHarlaHbe'. qaSpa' DungluQ jIpon'eghmoHlaHbe'. jInajtaHvIS wanI'meyHey vISIQbogh 'ach wanI'vam'e' lururbe'. ramvetlh wanI' vIqaw'chu'. Hoch mu' jatlhpu'bogh Priscilla [pIrSI'la] vIqaw'chu', vIHmeH Hoch mIw vIqaw'chu'. muSuchbe'ba' Priscilla [pIrSI'la] 'ach ghaH vIbuSbe'choHlaHbe'. tagha' jIvum 'e' vImev 'ej ghaH bopbogh De''e' vISammeH De'wI' vIlo'choH.
De' vISammeH pongDaj vIlo' 'ach pagh latlh De' tu'lu'. paqDaj per vIlo'DI' pagh De' vItu'. HoqmeyDaj Delbogh paq'e' qonta' vavDaj 'e' vItobchoH. De'vam vInuD 'ach pagh paq qonta'. mebpa'mey Suchpu'bogh ghaH vavDaj joq vIrI' 'ach jIDo'be': tamey ngo'qu' polbe'. 
De' vISammeH mIwmey Sar vIlo', 'ach lo'laHbe' Hoch. ghaH ghuppu'chu' qun. wa' jaj muSangchu' je. yInpu' ghaH 'e' tob wa' paq neH 'ej wa'maH mu'mey, cha' HovpoHmey je ngaSbogh wa' De'wI' De' neH. So'chu'. So'meH mIwDaj nIvqu' ghallaH ruvvo' Haw'bogh HeSwI'.

tagha' Qorwagh vInuD 'ej taghchoH ram 'e' vItlhoj. juHmeychaj ghoSta' latlhpu'. QonoS Seghvam yaHDaq ram vumbe'lu'. jImej. Qe'HomDaq chabHom, qa'vIn je vIje' 'ej nengwIj vIchegh. cha'maH cha' Qojlu'pu' jajvetlh De' much vIlegh. ghIq jIba' 'ej paqDaj vIwoHqa'. yInpu' ghaH 'e' vIHar vIneH. jIpon'eghmoH vIneH. qaSDI' 'op tupmey jIngojchoH, raSDaq paq vIroQ, 'ej muD watlh vItlhuHmeH juH HurDaq vIjaH.

HuSbogh quSDaq ba' ghaH. wa'Hu' DaqDaq rap ba'. ghaH retlhDaq vIghro' pIm tu'lu': qIj veDDaj, chIS qamqu'Daj, mInDu'Daj Dech ghomey chIS.
vIghro' vIbej 'e' legh ghaH. jatlh <<ghogho 'oH. pup pongvam 'e' vIHar, bIQochbe''a'?>> 
<<puplaw'.>> jIjatlh jIDachtaHvIS.
<<'IghvIgh//ghIghIy/ 'Igh'Igh 'oH chISwI''e'. 'Ighlaw'mo' 'ej pIj Sengmo' 'oH.>> pagh vIjatlh. tagha' monchoH ghaH. jatlh: <<jatlIj ghuppu'bogh vIghro' yIngu'.>>

<<bIcheghta'.>> tagha' jIjatlh.
<<net pIHba'.>>

<<paqlIj vIlaDqa'taH.>> jIjatlh. <<not Dururbogh nuv vIqIH. yIn DamuSHa'qu'bej. not yIn muSHa'qu'bogh nuv'e' vIqIH.>>
<<law'qu' muSHa'meH Dochmey.>>

<<'op nuvpu'vaD law'qu'.>>
<<nIDech muSHa'meH Dochmey, Ethan ['Iy'tlhan]. Dat lutu'lu'.>>

<<bIH vIleghmeH mInDu'lIj vIvoq 'e' vImaS. Hoch jaj qo' chu'Daq bIboghlaw'.>> jIjatlh. <<chaq meqvammo' paqlIj vIpol. chaq meqvammo' paqlIj vIlaDqa'taH. Daqmey Daleghbogh 'ej DaSIQbogh vIlegh 'ej vISIQ vIneH.>> 

<<Dochmey DaSIQlaH SoH.>>

jIQoch, nachwIj vInechmoH: <<Dochmey DaSIQmeH mIwlIj vImaS.>>

<<Do'Ha' Ethan ['Iy'tlhan].>> jatlh. 'Il. <<not latlh nuv DamuSHa'pu'//parmaqqay Daghaj, qar'a'?>>
<<vImuSHa'pu' 'e' vInID.>>

<<'e' vIjatlhbe'.>> mubej. SIvlaw'. <<bISawta''a'?>>
<<ghobe'.>>

<<qatlh?>>

<<meq vISovbe'.>> jIjangtaHvIS jIyuDHa' 'e' vIwuv. <<chaq SoH nIv law' Hoch be'pu' vIghompu'bogh nIv puS.>>
<<jIle'qu'be'.>>

<<jIHvaD bIle'qu'. reH 'e' vIQub.>>

QuchDaj HabHa'moH. jatlh: <<yInlIj vIje'pu' vIneH. vIQaw'pu' vIneHbe'.>>

<<DaQaw'pu'be'.>> jIjatlh <<yInwIj vISIQlaHmeH mIw DangeDmoH.>>
<<muSIvmoH … >> jatlh. vay' qellaw'.
<<nuq?>>
<<naDev jIHtaHmo' jISIv. mumer ngoDvam.>>

<<merbe' ngoDvam. DuHbe'!>>

Qoch, nachDaj nechmoH. <<bIyajbe'. ram vebHa' vIqaw.>>

<<vIqaw je jIH. Hoch lup vIqaw.>>

<<choyajHa'.>> jatlh. vIghro' qach DachtaHvIS. <<qaSpa' ram vebHa' not vIcheghmoHlu'. ngugh DIch vIghajbe'. jIQub: chaq vIcheghmoHlu'DI' reH wanI' vIlIj. 'ach DaHjaj ram vebHa' vIqaw.>>
<<qechlIj vIyajbe'law'.>>

<<jIHeghpu'DI' paqwIj lulaD latlh nuvpu' net Har. chaq DalaDpu' SoH neH 'ach not vIcheghmoHlu', not chocheghmoH je SoH.>> qaStaHvIS poH nI' mubej. <<chaq jIyajHa'.>>
<<nuq DayajHa'?>>

<<chaq naDev jIcheghbe' paqlIj laDlu'mo'. chaq naDev jIchegh vay' DapoQmo' SoH.>>

<<jI– >> jIjatlhchoH, jIqu', ghIq jImev. qaStaHvIS lupmey mevlaw' je Hoch qo'. ghIq 'eng 'emvo' nargh maS. poSDaq chuSchoH lIr. 
<<nuqjatlh?>>

<< <jImobqu'be'> jIjatlh vIneH>> jIjang. <<'ach 'e' vIjatlhchugh jInep.>>
<<ngoDvammo' bItuHnISbe', Ethan ['Iy'tlhan].>>

<<ngoDvammo' bImIylaHbe' je.>> matay'DI', jIH ghaH je, potlhmey vI'ang vIneH. meq vIyajbe'. not latlh nuvpu'vaD potlhmeyvam vI'ang, jIHvaD je not vI'ang 'ach ghaHvaD vI'ang vIneH. <<puq jIHtaHvIS pe'vIl jItul. ghIgh vIparHa'qu'bogh vIghaj 'e' vItul. ghIghvam vIta'meH jIpo' 'e' vItul. be' vIqIH 'e' vItul. mayIntaHvIS vImuSHa' 'e' vItul. maHeghpa' matay' 'e' vItul. Hoch Daqmey DaDelta'bogh vIlegh 'e' vItul. qaStaHvIS DISmey jItulbe'choHtaH. DuHbe'choH wa' wanI' vIpIHpu'bogh, DuHbe'choH latlh wanI', tagha' DuHbe'choH Hoch. puSqu'choH wanI'mey vIpIHbogh. Dochmey jIDIlnISchugh, jIlumbe', munuDnISchugh Qel, jIlumbe'. jIHvaD yap. //Dochmey vIpoQbogh Huch yaj vIghaj.  jIpIvtaHmeH munuD Qel 'e' vIchaw'. pIHbe'choHchu'pu'ghach 'oH yInwIj'e'.>>
<<bISuDnIS, Ethan ['Iy'tlhan].>> jatlh, tun ghoghDaj.
<<qarurbe'.>> jIjatlh. <<qarur vIneH 'ach qarurbe'. 'ej Daqmey lutlh tu'lu'be'taH.>>
Qoch, nachDaj nechmoH. <<choyajHa'. muSHa'lu'chugh SuDnISlu'. DaQIHlu' 'e' DaSuDnIS//>> jatlh.
<<vIQIHlu'pu'.>> jIjatlh. <<qay'be' wanI'vam.>>
<<chaq meqvammo' naDev jIH. DuQIHlaHbe' nIyma'.>>

jIQub: <<muQIHlaHbe', jay'>>. jIjatlh: <<nIyma' SoH'a'?>>.
<<'e' vIHon.>>

<<Darurbe'.>>

<<chay' choDellaH?/ HIDel.>>

<<bI'IH. reH 'e' vISov.>>

<<notlhHa'choHpu' SutwIj.>>

<<'ach 'IHHa'choHbe'pu' qablIj.>>

<<bIquv 'ach jInotlhlaw' 'e' vIHonbe'. SoHvaD lutlhlaw' qo' vISovpu'bogh.>> wovchoH qabDaj. <<taghpu' wa'SaD poH veb. yIja'! qaSpu' nuq?>>
<<maS ghorDaq mayItta'. Mars [ma'rIS] yuQDaq, Venus [vIy'nIS] yuQDaq je Dujmey wISaqmoH.>>

qabDaj pep. ram chal legh. SaQtaHvIS jatlh: <<maS!>> ghIq jatlh: <<vaj qatlh naDev SoH'a' pa' SoHlaHchugh?>>
<<yIlIjQo': SuDwI' jIHbe'.>>

<<SeymoH yInmeH bovvam.>> jatlh, Seybej. <<jIyIntaHvIS reH HuDHom veb 'em vISov vIneH. 'ach SoH – Hov veb 'em DaSovlaH!>>
<<wej nap SovmeH mIwmey.>>

<<'ach tagha' napchoHbej.>> qap.
<<wa' jaj napchoH.>> vuDDaj vIlaj. <<jIyIntaHvIS napchoHbe' 'ach wa' jaj napchoH.>>

<<vaj bIHeghqangbe'qu' 'e' vIpIH!>> jatlh <<jIHeghDI' jIHeghqangbe'qu' 'e' vIHonbe'.>> Hovmey leghqa'. chaq yabDajDaq Hoch HovDaq leng. <<latlh wej qaSpu'bogh wanI'mey tIDel.>>
<<'ach wanI'meyvam vISovbe'.>>
<<jIHeghpu'DI' qaSbogh wanI'mey'e'. bIyIntaHvIS qaSbogh wanI'mey'e'.>> 
vaj ghaHvaD ngoDmey vIja'laHbogh vIja'. ghaH luyay'moH. yay' ghaH, DaH muD DujmeyDaq lengmo' nuvpu' law'qu'. yay' ghaH yav Duj ghajbe'bogh nuv vISovbe'mo'. yay' ghaH America ['ame'rIyqa] wo'Daq tlhoS ngab baS HeDaq ghoSbogh puH Dujmey tIq. jIH muchmey pat'e' vIDelDI' ghaH vuQ. pe'vIl yab DoghmoH patvam 'e' vI'angqangbe'. muchmey nguv, wab muchmey, De'wI'mey je vIDelchu' 'e' qap. muyu': wIHchoHpu''a' Humey? wIHchoHpu''a' nuvpu'? Hoch SovchoH neHqu'. Human tIq Haqlu'meH tIq chu' tamlu' 'ej motlh mIwvam 'e' HarlaHbe'.
qaStaHvIS repmey jIjatlh. tagha' QaDqu'choH HughwIj vaj ghaHvaD jIja': <<loQ jIyevnIS. matlhutlhjaj. vutpa'vo' vay' vIqem.>> tlhutlhmeH Sojmey'e', vanta [Fanta], pe'per Qel [Dr Pepper], HIq je vIghaj neH. vanta [Fanta], pe'per Qel [Dr Pepper] je Sovbe' ghaH, HIq parHa'be' 'ach ghaHvaD Dargh taD vIchenmoH. jIHvaD Budweiser [buD] HIq bal vIpoSmoH. Hur pa'Daq vIqemDI' loj ghaH, ghogho je.
ghaH nej 'e' vInIDbe'. lI'be' Qu'vam 'e' vIthoj. vogh ghaH 'e' vISov. voghvamvo' pawpu', DaH voghvam chegh.
wej rammey veb chegh. rut ghaH tlhej wa' vIghro', rut lutlhej cha' vIghro'. jIHvaD lengmeyDaj Del. yIntaHvIS Hoch'e' bej ghaH 'e' nID. Hoch bejmeH moD, qo' bejmeH poH ngajqu' lughajmo' Humanpu'. bejmeH moD 'e' mevlaHbe'.

Hoch ram maja'chuq, jIH nIyma' je. jum wanI'vam. Dolna' ghaH 'e' qaptaH. 'e' jatlhDI' vIHar 'ach vIHot 'e' vIjun. vay' vIHaj. jInaj 'e' vItu' vIneHbe'. vay' vIHaj 'e' lutlhojlaw' je vIghro'mey 'ej not muchol, qaStaHvIS rammeyvetlh not muHot. 
wa' ram vIghro'meyDaq jISIq. jIjatlh: <<Dochmey'e' leghpu'bogh bIH vIleghbe' 'e' vIpay.>> 
<<jIlengtaHvIS vItlhapmo' jIwIH 'e' luHar 'op nuvpu'.>> jang Priscilla [pIrSI'la], ghogho nach qachtaHvIS. belmo' vIghro' wab tun chenmoH. <<jIQoch. jIlengtaHvIS vItlhapbe'chugh vaj jIwIH 'e' vIHar.>>
<<not qay'be''a' vIghro'meyvam latlh vIghro'mey joq?>>
<<qay'bej.>> jatlh. <<'ach vay' DamuSHa'chugh Seng qaSmoHbogh DaSIQrup.>>
<<chaq bIlugh.>>

<<chay' 'e' DaSovlaH?>> mughel. <<not vay' DamuSHa'pu' bIjatlhbe''a'?>>
<<jIjatlhDI' chaq jImuj.>>

<<chay'/DuH'a'?>>

<<jISovchu'be'.>> jIjatlh. <<chaq vay' vImuSHa'; Hoch ram, ghaHvo' jItlhe'DI' ngab ghaH.>> pe'vIl mubej. pay' jIbItqu'choH. volchaHDu'wIj vIpepmoH 'ej pepHa'moH. jIjatlh: <<chaq.>> 
<<choquvmoH, Ethan ['Iy'tlhan].>> jatlh. <<'ach qo'vam DabwI' jIHbe'. qarurbe'.>>

<<jIbeppu'be'.>> jIjatlh. <<jIHvaD yap matay'meH poHmey puS.>> jImon 'e' vInID; jIlujchu'. <<'ej Dolna' SoH 'e' vISovbe'.>>
<<'e' vIjatlhqa'taH.>>

<<'e' vISov.>>

<<Dolna' jIH 'e' DaSovchugh nuq Data'/ chay' bIvang?>>

<<jIjang DaneHbej'a'?>>

<<vIneHbej.>>

vIbej. <<yIQeHchoHQo'>> jIjangchoH.

<<jIQeHchoHbe'.>>

<<juHwIj Hur pa'Daq vIleghDI' SIbI' qa'uch vIneHqu'. wuSDu'lIj Hot wuSDu'wIj vIneHqu'.>> jIjatlh.
<<vaj qatlh 'e' Data'pu'be'?>>

<<vay' vIHaj. jIHotchugh 'ej qatu'be'chugh, taHbe'ghaHlIj vItobchugh vaj not qaleghqa' 'e' vIHaj.>>

<<muSHa'lu'chugh vaj SuDnISlu': mu'meywIjvam Daqaw'a'?>>

<<vIqaw.>>
<<vaj…>>

<<chaq wa'leS jInID.>> jIjatlh. <<wej qachIlrupbe'. ramvam yapbe' toDujwIj.>>
mon. montaHvIS 'IQlaw'. <<chaq bIDoy'choH paqwIj DalaDqa'taHchugh.>>

<<not jIDoy'choH.>>

<<'ach wa' paq neH 'oH paqvam'e'. 'arlogh paq rap DalaDqa''a'?>>

qanuD: Qup, nong. chaq Hegh qaSpa' cha' DISmey poH; qaSpa' wej DIS poH Heghbej. ngaj yInDaj 'e' vISov. 'e' Sovbe' ghaH. yInDaj qelDI' law'bogh wanI'mey Dun tIv 'e' pIH.
<<vaj latlh paqlIj vIlaD.>>

<<latlh paqmey vIqonta''a'?>> ghel.
<<law'qu'.>> jInep.
mon 'e' mevlaHbe'. <<vIt'a'?>>

<<vIt.>>

<<tlho', Ethan ['Iy'tlhan]. choQuchqu'moH.>>
<<vaj maQaHchuqpu'. rIntaH.>>

ngeng HeHDaq Qor Ha'DIbeHmey 'ej chuS. vIghro'mey nej Priscilla [pIrSI'la] mInDu'. Hoch lurghmey nuD, 'ach juH Hur pa'Daq bIHtaH vIghro'mey'e', chuSwI' luqIm je bIH. 

<<racoonmey>> jIjatlh.
<<qatlh ghobchuq?>>

<<ghaytan ngeng HeHDaq Heghpu'bogh ghotI' luSam. ghotI' Hoch Sop Hoch raccoon 'e' qap Hoch raccoon.// luSop latlh racoonmey 'e' jun Hoch raccoon.>>

HaghchoH. <<'op nuvpu' vISovbogh muqawmoH.>> yev. <<'op nuvpu' vISovpu'bogh>> qar'eghmoH.
<<loj 'e' Dapay'a'? loj juplI'pu' 'e' Dapay'a'?>> 
<<ghobe'. law'qu' nuvpu' vISovpu'bogh, 'ach puSqu' juppu'na'wI'. reH jIleng, qaStaHvIS poH ngajqu' wa' DaqDaq jIratlh. juppu' ghajmeH tlhoy ngaj poHvam. DaH, matay'taHvIS loj chaH 'e' vItlhoj.>> yev. <<vay' vIyajchu'be'. DaH naDev qatlhej 'e' vISov. taghpu' wa'SaD poH veb 'e' vISov je 'ach yabwIjDaq wanI' pIm vIHarlaw': qen wejmaH cha' ben jIboghpu'mo' lopno' vItIv 'e' vIHarlaw'. wa'leS vavwIj nolDaq tI vIlan 'e' vIHarlaw'. Hogh veb Madrid [maDrID] veng vIlengchoH 'e' vIHarlaw' je.>>
<<Madrid [maDrID]>> mu'vam vIja' je jIH. <<tangqa'mey yoH ghobbogh loDpu'e' Dabej DaHech'a'?>>
vay' qellaw'. choH qabDaj. <<jum, qar'a'?>> jatlh.
<<jum nuq?>>

<<Spain [SIpeyn] SepDaq wanI'mey vISIQbogh vISovbe'… 'ach Hoch paqmeywIj DalaD vaj DaSov SoH.>>

<<qaja' DaneHbe', qar'a'?>>

<<bIlugh. leSSov vIghajchugh chaq wanI'meyvam vItIvlaHbe'.>>

<<bImejDI' jI'IQchoH.>>

<<wa' paqwIj DawoHchugh vaj SIbI' naDev jIchegh.>> jatlh. <<'ej yIlIjQo': SochmaH vagh benHey jImej.>>
<<mISmoH ngoDvam.>>

<<yI'ItQo'. matay'qa'.>>

<<qaStaHvIS wa' Hogh neH maghomchuq. maja'chuqpa' pIm choSmeywIj 'ach DaH choSmeyvetlh pIm vIqawlaHbe'.>>

ngeng HeHDaq chuSqu'choH Qorbogh Ha'DIbaHmey. nItebHa' qevqu'choH 'Igh'Igh, ghogho je. 

<<vIghro'meywIj ghIj bIH.>>

<<vImevmoH.>> jIjatlh. Hur pa'vo' jIghIr 'ej racoonmey che'ron vIjaHchoH. ghaH vIDoHtaHvIS jIjaqchoH, jIjatlh: <<jIcheghDI' chaq Dolna' DotlhlIj vItobchu'.>> 
che'ronDaq jIpawpa' rInpu' may'. wa' raccoon tIn vIlegh. nujDajDaq ghotI' bID tu'lu'. muHajbe'chu'. muleghDI' qu'choH mInDu'Daj. latlh cha' raccoonmey lutu'lu' je. bIH mach law' charghwI' mach puS. Hut 'uj 'ab bIH charghwI' je joj. Hoch racoonmey luQIDmoHlu'pu', DIrchaj luSIjlu'pu'. regh Hoch. 'ach tlhoy rIQ pagh.
<<Dotlhchaj bobajta'.>> jIjattaHvIS jIjatlh. 
jItlhe'. ngeng HeHvo' juHDaq jIjaHchoH. Hur pa'Daq vIghro'mey lutu'lu'taH 'ach Priscilla [pIrSI'la] tu'lu'be'. qoDDaq 'elta' 'e' vIloy'. chaq latlh Dargh taD qemmeH juH 'elta', chaq puch lo'meH juH 'elta'. nIyma' ghaHbe' 'e' tob wanI'vam. qaSDI' 'op tupmey narghbe' vaj ghaH SammeH juHDaq vInejchoH.
juHDaq tu'lu'be'. juH tlhopDaq tu'lu'be'. Ha'DIbaH qach ngo'Daq tu'lu'be' je. tagha' HuSbogh quSwI'Daq jIchegh 'ej jIba'. jIloSchoH.

qaSDI' 'op tupmey qIvDu'Daq lIj ghogho. qaStaHvIS 'op tupmey vIqach, Dolna' 'oHbej 'e' vIltlhojpa'.

***

po 'op vIghro' Soj vIje'. Hur pa'Daq vIlan vIneHbe'. Soj Sam racoonmey 'ej ghogho, 'Igh'Igh je DoHmoH vIneHbe'. vaj chatlh DuqDaq Soj vIlan 'ej vutpa'Daq ngop Say'moHwI' retIhDaq Duq vIlan. juH lu'ellaHmeH 'ej lumejlaHmeH vIghro'mey loQ vutpa' Qorwagh vIpoSmoH. 
Priscilla [pIrSI'la] bopbogh latlh De' vInej vIneHqu' 'ach jIbot'egh. ratlh wa' ngoD vIghojbe'pu'bogh: HeghDaj mIw. ngoDvam vISov vIneHbe'bejqu'. wejmaH loS ben boghpu'DI' pIv, 'IH, qo'Daq lengpu'. toH, chay' Hegh? porghDaj lunaQHa''a' vIgro'a'mey'? tayvaD luHoH'a' puH tayHa' Sungpu'? ghaH HoH'a' puH tuj rop? New York [nuyo'rIq] vengDaq ghaH HIvlu''a', wemlu''a' 'ej HoHlu''a'? wanI'vammo' vISovbe'bogh vatlh DIS poH bID tIvlaHbe' ghaH. qaStaHvIS poHvam paqmey chu' qonlaH 'ach qechvam vIbuS vIneHbe'. qech pIm vIbuS 'e' vImaS: wa' ghoch chu'vo' latlh ghoch chu'Daq leng ghaH 'ej lengDaj tIv.

qaStaHvIS 'op repmey jIvum 'ach Qu'wIj vIbuSqu'laHbe'. pov jIvum 'e' vImev 'ej juH vIcheghmeH jImoD. Priscilla [pIrSI'la] vIcheghmeH jImoD. 
DujwIj jIyongHa'DI' muj vay' SIbI' 'e' vItlhoj. chIm HuSbogh quS. juH Hur pa'vo' Sup ghogho, 'Igh'Igh je, jIHDaq qet, 'uSDu'wIjDaq DopDu'chaj qachmoH. vIbItHa'moH luneHlaw'.
pe'vIl jISaQ, Priscilla [pIrSI'la] pong jIjatlh. jang pagh. ghIq juH qoDDaq joq vay' 'e' vIQoy. nom qoD vIghoS. vutpa' vI'eltaHvIS QorwaghDaq raccoon vIlegh. mejlI'. 
ghIHqu' vutpa'. Soj luwamta' 'e' lunID raccoonmey. Soj taD, baS ngaSwI' Soj je neH vIghaj vaj vay' luSoplaHbogh lunejtaHmeH juHDaq Hoch lughorqu'pu'. 
ngugh vIlegh: <<maleng, jIH vIghro'mey'wIj je>> QIHlu'chu'pu'. QeHqu'law'pu' raccoon Soj tu'laHbe'mo'. vutpa' raSDaq paq tu' vaj QeHqu'pu'mo' paq bIjlaw'. navmey ghomHa'moHta'. paq qab ghorchu'ta'. ghi DIDaq chenmoHta'bogh porghDaj bIQ tlhuDta'.
qaStaHvIS repmey paq vItImeH jIvum. vItoD 'e' vInID. jIjotHa'taHvIS Qu'wIj vIta'taH. qabwIj 'IQtaH mInDu' bIQ. jInenchoHDI not jISaQ 'ach ramvetlh jISaQqa'. DuHbe' paq tImeH Qu'. DuHbe'mo' ramvetlh Priscilla [pIrSI'la] vIpIHlaHbe'. pagh ram vIpIHlaH je paqDaj latlh chovnatlh vISampa'.

mumaw'moH QeH. beHwIj vItlhap. ghop wovmoHwI' HoSqu' vItlhap je 'ej jav racconmey vItu'laHbogh vIHoH. tIqwIj 'oy'Ha'moHbe' ta'vam. jIjotqa'DI' 'ej ta'wIj vIqelchoHlaHDI' ta'vam naDbe' Priscilla [pIrSI'la] 'e' vItlhojlaH. 
po vIloSchoH. vIloStaHvIS nI'qu'law' ram. taghchoH pem SIbI' yaHwIjDaq jImoD, De'wI'wIj vIchu'. Priscilla [pIrSI'la] paq latlh chovnatlh vISam 'e' vInID. paqmey ngo' ngevbogh malja'mey vInaw': www.abebooks.som malja' vInaw', www.bookfinders.com vInaw' je. De'wI' patDaq paqmey lulo'lu'pu'bogh ngevwI''e', malja'meyvam tIn law' latlh Hoch tIn puS. ngevmeH pagh chovnatlh lughaj.
latlh paq malja'mey vIlo'pu'bogh vInaw'. not paqvam luSovpu'. 
Library of Congress vIqel. wo' 'oSwI'pu' yej wo' ghItlh tamey. tameyDajDaq Hoch paqmey lulInglu'pu'bogh lutu'lu'. paq DIlmeH DIb yaS vI’rI'. chaq muQaHlaH. Do'Ha'. not <<maleng, jIH vIghro'mey je>>vaD paq lIngmeH DIb Suqlu'. tameyDaq pagh chovnatlh tu'lu'. jISIvchoH: chaq Hoch wanI' vISIQ jInajtaHvIS. chaq jInajtaHvIS be'vetlh vIghom 'ej paqvetlh vIghaj.
tagha' Charlie Grimmis [charlIy ghIrmIS] vIrI'. paq wamwI' ghaH'e' 'e' maq. paq lInglu'chugh Hoch ghItlhmeyvaD ngaSbogh paqvam lIngmeH DIbmey, lIngmeH chaw'mey joq lughajnISlu'. DIbmeyvam, chaw'meyvam joq SuqlaH Charlie. qubchugh ghItlh QatlhlaH chaw' SuqmeH Qu'./// ghItlhmey qub lIngmeH DIbmey lIngmeH chaw'mey joq SuqnISchugh vay' vaj Charlie lo'moH. // motlh ghItlhmey law' ngaSbogh paqmey lIngwI'vaD vum 'ach Huch bajlaHmeH Hoch nuvvaD vum.
jIHvaD Qu' ta'meH qaStaHvIS Hut jajmey vumnIS. ghaHvaD javvatlh DeQ vInatlhnIS 'ach tagha' ngoDmey 'angbogh QIn'e' vIHev:
Ethan ['Iy'tlhan],
SoHmo' ngem Sarghmey tlha'. Qatlh chonwIj, not paqvam lInglu'pu' 'e' vIQubchoH. 'ach bIlugh: lulInglu'pu'. Hoch chovnatlhvaD mI' pIm noblu'pu' . puS paq chovnatlhmey. Hoch chovnatlhmey mI'mey luvuSlu'. wa' chovnatlh Daghajpu' SoH.
<<maleng, jIH vIghro'mey je>> lIngmeH DIl Priscilla Wallace [pIrSI'la wa'lIS]. DIS 1926 Hegh. cha'vatlh paq chovnatlhmey neH lulInglu'. Hoch chovnatlhvaD mI' pIm noblu'pu'. Bridgeport vengDaq, Connecticut SepHomDaq paq chovnatlhmey lIng Adelman ['ADelman] paq lIngwI' malja'. ben law' ngab lIngwI'vam. not paqvaD lIngmeH DIb je'lu'. not paqvam per wo' 'oSwI'pu' ghom wo' ghItlh tamey qon Library of Congress.
latlh ngoDmey vIloylaH neH. juppu'DajvaD, tuqnIghpu'DajvaD je wa'vatlh vaghmaH chovnatlhmey noblaw' qonwI'. HeghDI' ghaytan ratlhbogh vaghmaH chovnatlhmey luQaw'lu'. ghIq, qaStaHvIS wa'maH DIS pagh paq ngevlu'. qaSpa' poHvam pagh De' Sovlu'chu'. toH, noybe'mo' qonwI', bel'eghmoHmeH neH paqvam lIngmo' 'ej nuvpu'vaD Sovbogh neH paqmey nobmo', vaj ghaytan puSqu' ratlhtaHbogh chovnatlhmey. chaq ratlh vaghmaH chovnatlhmey, chaq ratlh cha'maH chovnatlhmey neH. 
qavan,
Charlie/ charlIy 
tagha' bISuDnISchoHDI' bISuDchoH. bIqelbe', bIruch. povvetlh ghIchwIj vIbup. qaStaHvIS DIS poH veb' wo' HochDaq jIleng. <<maleng, jIH vIghro'mey je>> chovnatlh vIwamlI'. wej vItu' 'ach vISampa' vImevbe' rIntaH. jImobchoH 'ach vItungchoHbe'lu'. 
jInajtaHvIS qaS wanI'vam? // jInajtaHvIS wanI'vam vISIQ'a'? // nIyma' ghaH'a' be'vam'e'? 'op nuvvaD wanI'vam vItey'. jInajpu' 'e' luHar. chaq 'e' vIHarlaH je jIH 'ach nIteb jIlengbe' jay'! mutlhej cha' vIghro'mey. nIyma' bIHbe'. 
toH, ngoQ Hutlhbe'bogh loD jIHbe'choH. latlh jaj vIyIn neH 'oHbe'choH ngoQwIj'e'// yInDaj yInbogh loD'e' jIHbe'choH. DaH Qu' potlh vIghaj. vatlh poH bID ret Heghpu' be' vImuSHa'bogh. tlhoy' 'eq HeghDaj. ghaHvaD DISmey tIvlaHbe'pu'bogh vInobHa'laH jIH neH. chaq SIbI' Hoch DISmey vInobHa'laH 'ach wa' choS vInobHa'laH, ghIq latlh choS vInobHa'laH. tagha' DISmeyvam Suqbej. jIyIntaHvIS DISmey vInatlhHa'pu'. DaH ghaHvaD DISmey vIboSchoH.
toH, lutwIj vIja'ta'. ghIghwIj vIghajbe'. loQ HuchwIj vIghajbe' je. loSvatlh jajmey vebHa' QongDaq rapDaq jIQongpu'be'. jIlanqu'choH. Sutmey chu' vIje'be'choH. 'ach qay'be'. jISaHbe'. wa' potlh neH vISaH: vogh paqDaj chovnatlh tu'lu' 'ej wa' jaj vISambej. 
vay' vIpay'a'?
wa' vay' neH.

ghaH vIHotta'be'. not vIHotta'.

